
1. PÁJ ASÁƗ A'BÁ'GOUNI. Páj ka'nija'a páj

asáɨ ataxán ti'tatɨ ajetsé góuxe'be, ajtá a'tɨ páj
jemí tiúnanan na'rí ti'tɨ páj góumɨ'ɨ, a'chutɨ mu'itɨ,
e'itɨ jéenya'ka, ajtá je'ipáj ye'í tiunájchitan. Tɨ
tyá'tua cha'a kái muaka'nejritya páj ti'tɨ
guatágouni tɨ kái ejetsé góuxe'be.

2. PÁJ A'NTÍMUA'REEREN. Páj ka'nija'a páj

áamua'ren a'chutɨ ti'tɨ anájche, a'chutɨ jén, e'itɨ
timuatyába'ɨrigua, a'chutɨ jɨmuá ju'ase internet,
a'chu páj jáu u'guámua'ree ajtá a'nájtɨ
guatyáxɨjsin kai tianáachaka'a páj aamua'ren,
a'chu páj atyáaxɨjte a'seira'ka a'chutɨ tyaumá'ka
ajtá a'tsáa tɨ guakáika ɨ xɨkáj.

3. JO'ITIIRI'KƗKA'A SÁJ KƗN GUATÁUINEESIN, XA'PƗ'NTA
AJTÁ AMUATYABÁ'ƗRIGUA'KA. Sáj jetsén guatáuineesin ɨ
néemeritan tɨ te'séijre'e chá'a anyúukaritsen a'namuájra'a, chá'a
jo'itíiri'kɨka tɨpu'á perí jetsén káneere a'namuáara'ka ti'tɨ sáj kɨn
guatáunineesin ajtá je'itɨ tyaja'ukure'nejsin. Amɨjna ajpú sáɨke
tya'sɨɨmue'iguan tɨpu'á perí muá tiután na'rí tá'kái kapú nyú'u. .

4. TƗ ANTÁKUUNI'GUAN TƗ ETSÉN TIIMUA'RIIBI’STA. Páj

ka'nijá'a páj aataíjtan máj a'ntákuunan tɨ etsén ukaame ɨ
mua'riibi'ra'a, guáapu'a, kapú naa máj ti'tɨ sáɨ muaguabíiya aɨpu'u
páj aatágouni, tɨpu'á arí mabá'pua'ren a'chutɨ káj guatáguabiika'a
na'rí tiunájchiti'guan tɨpu'á pete'chaɨka’a na'rí arí pute'ntipuá'raka
tɨkɨn tiunájchiti'guaka'a..

5. TƗ MUÉTSI JA'KA Ɨ NÚMERO PÁJ KƗN TYA'UKÁAXAN.

Ayaapáj tiájcha'ɨ tɨ jɨ'ristan páj séikari jemí pijtá
gua'puata'tan guáapu'a amɨjme máj séire'men máj
tí'tua tɨ tiji'ukáaxan, kapáj yáujɨsin ɨ número. Tɨjna
ti'séixɨkáj pú tya'táka matá'a muapuáta'ti'i tɨpu'á perí
aatágouni, na'rí anxɨj xɨkáj tsájta, muapáj ayaa
tiatányuusin.

6. TƗKƗN JA'SI AJTÁ MÁJ

MUAXÁ'PƗ'NTARI'TSEN. Pájcha'ɨ ka'nija'a páj

aamua'ren nyúukaritsen tɨ ti'tua tɨj amɨjna mɨ terminal
ajbiibi'a ajtá tɨj jáu ti'báɨre'e. Ajtá amɨjna garantía tɨ
ántyagua, guámua'ree tɨkɨn guéika máxkɨra'i pu
tya'táka tɨ jáu ti'báɨra'a tɨpu'á perí aatágouni tɨpu'a kái
ayaa tyaja'ukuré'nen michá'a muapuáta'tsian.

7. MÁJ KÁI MU'ABÁ'JƗPUAN. Puatá'kɨ'pua
máj kái mua'bá'jɨpuan, máj ti'tuá, tɨpu'á perí
aatágouni, méj ti'tuá máj áɨjna timuátuiyan tɨ
ti'báɨre'men.

8. TƗ KÁI CHÁ'NA JA'TƗ AMUA'REERA JA'TƗ PÁJ PUÉN.

Puaatá'kɨ'pua tɨ guatyá'biitsi'guan amɨjna páj kɨn ta'mua'muate,
páj kɨn amua'tsiikɨ tɨ'kajtá ti'tɨ páj xájta tɨ'kajta ti'tɨ páj kɨn
ta'mua'muate; tɨ ti'tuá akɨ'puá tɨ muatá'ixaaten tɨkɨn kapú ja'tɨ
chá'na'a a'ntímua'reeris. Ajpu'jna'a tɨpu'á muáa petiutá'n tɨ ja'tɨ
muatájeebe ajtá amɨjna tɨ timuátuiri ta'j muatá'ixaaten ti'tɨ tɨ
ajtágua'a ti'cha'ɨ, tɨ'kajtá séikari máj ti'tuáatɨmen.

9. TƗ BÁƗRI'KƗ AJTÁ TƗ KÁI TIMUA'NTI'UNI’AN. Páj

chá'ɨ ka'nija'a máj aɨjna muátiuyan tɨ tí'baɨre amɨɨtɨ IFT axájtaka'a
e'ijtɨ jé'nya'a góuxe'be.
Páj chá'ɨ tɨ amɨjna tɨ timuátuiri kái teityánaamuan, na'rí
te'ntiu'na'n, atesísian pakái jamua'reera, tya'ba'gua'naa na'rí kái
ja'ka'nyaa ti'tɨj tɨ muátuiri, páj jetsén tya'mua'riibe na'rí amɨjna tɨ
muátuiri'i tɨ'j kajtá tɨ muatyáunite'n.

10. TƗ FACTURA MUATAPÍJTE'N. Jakɨ'pu'á
amɨjna tɨ timuátuiri'i tɨ guáapu'a muatapíjte'n, náin
ja'namuára'ka ti'tɨ páj guatágou, jéijri'kɨtse'e
muitepíite'n na'rí muatáiti're'n: ɨ factura, a'chutɨ
tyaja'ukuré'ne, na'rí recibo jetsé ti'tɨ páj guá'chue'be
ajtá, ka'mí, ti'tɨ tɨ timuaatá'a tɨ góuxe'be ta'j
guatá'ɨrijtaren páj guatyá'baɨren.

11. TATPE JO TUPO – SERVICIO MBI

MICHINYE. Séijre páj ka'nákan ataxán tɨpu'á mamuanáguen

na'rí jɨn peya'gueeni aɨjna máj timuaatá'a na'rí ja'tɨ jáukupi amɨjna
IMEI tɨ ántyagua, guatágugou máj a'ntiunan na'rí páj káiche'e
tiunájchitan, ajtá máj ayáupu'akɨtan amɨjna IMEI. Ajtá pú séijre páj
tya'ukaaxan guáapu'a amɨjna jetsé 911, ja'umáj muajautábaɨren páj
aamua'ren ja'utɨ jé'i jéen páj jetsén tya'ukaxaxa'ta pua'yi'i.

12. TƗ GUÁAPU'A MUÁBAƗREN AMƗJNA TƗ
TI'TUÁ. Pejchá'ɨ tɨ guaapu'a jɨ'ristan tɨ'púna'a guíjmu'a páj

tya'ukaaxan tɨjna'a ti'xɨkáj tsájta ja'umáj majautábaɨren ajtá tɨ kái
60 segundos mutyajá'umen páj ti'chué'ba mata'a muatá'irian. Ajtá,
ti'tɨ pájkɨn goutajé kapú tamuáamuata'a japuán anxɨj xɨkáj
mutyaja'umen mamuaxá'pɨ'ntari'tsen.

13. MUA'RIIBI'A TƗ TI'NAJCHITI’GUA. Páj

ka'nija'a páj tyaumua'riiben guáapu'a amɨjna
jetsé tɨkái ti'najchiti'gua, ajtá, máj
aatyápua'kɨtsian mɨ páj kái jaatágou.

14. SÉIJRE MÁJ MUATÁBAƗREN. Pejchá'ɨ
máj muábaɨren pata'a guá'nyúusten amáana
Instituto Federal de Telecomunicaciones tɨpu'á
kái naa ti'séijra na'rí kái mua'nájcha nusú kái
ayáa tyaja'ukuré'nen matɨ'j timua'ixaate máj
timuáatuiri.

